КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Корӧмъяс урчитӧм йылысь, кутшӧмъясӧ кутчысигӧн гражданаӧн асланыс могъяс вылӧ сад вӧдитан либӧ град выв пуктас вӧдитан мутасъяссӧ вермӧны пыртны олан пунктлӧн мудоръясӧ либӧ гражданаӧн асланыс могъяс вылӧ сад вӧдитан мудоръясын вермӧны лӧсьӧдны выль олан пункт
«Гражданаӧн асланыс могъяс вылӧ сад вӧдитӧм да град выв пуктас вӧдитӧм йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь» Федеральнӧй оланпаслӧн 41 статьяса 4 юкӧн серти, «Коми Республикаын гражданаӧн асланыс могъяс вылӧ сад вӧдитӧм да град выв пуктас вӧдитан юкӧнын ӧткымын юалӧмъяс йылысь» Коми Республикаса  оланпаслӧн 3 статьяса 2 юкӧнлӧн 41 пункт серти Коми Республикаса Веськӧдлан котыр шуис:
1. Урчитны корӧмъяс, кутшӧмъясӧ кутчысигӧн гражданаӧн асланыс могъяс вылӧ сад вӧдитан либӧ град выв пуктас вӧдитан мутасъяссӧ вермӧны пыртны олан пунктлӧн мудоръясӧ либӧ гражданалӧн асланыс могъяс вылӧ сад вӧдитан мудоръясын вермӧны лӧсьӧдны выль олан пункт, содтӧд серти.
2. Тайӧ Оланпасыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс вежысь –
Коми Республикаса сьӧм овмӧс министр                                         В. Казаков
Сыктывкар
2025 вося рака тӧлысь 7 лун
56 №
Коми Республикаса Веськӧдлан котырлӧн
2025 во рака тӧлысь 7 лунся 56 №-а шуӧм дорӧ
СОДТӦД
КОРӦМЪЯС,
кутшӧмъясӧ кутчысигӧн гражданаӧн асланыс могъяс вылӧ сад вӧдитан либӧ град выв пуктас вӧдитан мутасъяссӧ вермӧны пыртны олан пунктлӧн мудоръясӧ либӧ гражданаӧн асланыс могъяс вылӧ сад вӧдитан мудоръясын вермӧны лӧсьӧдны выль олан пункт
1. Гражданаӧн асланыс могъяс вылӧ сад вӧдитан либӧ град выв пуктас вӧдитан мутасъяссӧ вермӧны пыртны олан пунктлӧн мудоръясӧ татшӧм условиеясӧ кутчысигӧн:
1) сад вӧдитан мутаслӧн эм олан пункткӧд ӧтувъя мудор, кытчӧ кӧсйӧны пыртны сад вӧдитан мутас;
2) олан керкаяса му участокъяслӧн лыдыс лоӧ сад вӧдитан мутаслӧн мудоръясын меститчӧм му участокъяслӧн ӧтувъя лыдысь 90 %-ысь оз этшаджык;
3) ӧтувтӧм сад вӧдитан мутаслӧн площадьыс оз вевтырт олан пунктлысь, кодлӧн мудоръясӧ кӧсйӧны пыртны индӧм мутас, площадьсӧ;
4) эм позянлун технологическӧя йитны инженернӧй везъяс дорӧ объектъяс, кутшӧмъяс меститчӧмаӧсь мутасъясын, кӧні граждана нуӧдӧны асланыс могъяс вылӧ сад вӧдитӧм либӧ град выв пуктас вӧдитӧм;
5) эм абу коммерческӧй организациялӧн, кутшӧмӧс граждана лӧсьӧдісны сад вӧдитӧм, град выв пуктас вӧдитӧм либӧ дачнӧй овмӧс нуӧдӧм вылӧ, олан пунктлӧн мудоръясӧ сад вӧдитан мутас пыртӧм йылысь помшуӧм;
6) выльысь артмӧдӧм олан пункт мутасын меставывса тӧдчанлуна юалӧмъяс решитӧм вылӧ эм меставывса сьӧмкудъяслӧн сьӧм.
2. Гражданаӧн асланыс могъяс вылӧ сад вӧдитан мудоръясын вермӧны лӧсьӧдны выль олан пункт «Коми Республикаын административно-территориальнӧй да муниципальнӧй тэчасног юалӧмъяс решитан пӧрадок йылысь, географическӧй да мукӧд объектлӧн нимъяс йылысь» Коми Республикаса Оланпас серти да планируйтӧм да стрӧитӧм дорӧ корӧмъяс серти, кутшӧмъясӧс урчитӧма «СНиП 2.07.01-89* Каръяс стрӧитӧм. Кар да сикт овмӧдчанінъяс планируйтӧм да стрӧитӧм» 42.13330 СП вынсьӧдӧм йылысь» Россия Федерацияса стрӧитчан, оланін да коммунальнӧй овмӧс министерстволӧн 2016 во ӧшым тӧлысь 30 лунся 1034/пр №-а тшӧктӧдӧн.
3. Градвыв пуктас вӧдитан мутасъяссӧ позьӧ пыртны олан пунктлӧн мудоръясӧ сэк, кор му участокъясӧн вӧдитчыны позяна сикасыс вежсьӧ вӧдитчыны позяна сикас вылӧ, кутшӧмъяс урчитӧны «сад вӧдитӧм» тайӧ корӧмъяслӧн 1 пунктӧн урчитӧм корӧмъясӧ кутчысьӧмӧн.
4. Олан пунктлӧн мудоръясӧ сад вӧдитан либӧ град выв пуктас вӧдитан мутасъяслысь торъя му участокъяссӧ пыртны оз позь. 
